
ARTE.1 OGETU
Sa finalidade de su presente regulamentu est s'intzentivatzione de s'adotzione de is canes randagi
caturados subra de su territoriu comunale, a sa fine siat de garantire su benessere issoro, siat de

prevennere su sovraffollamento acanta s'istrutura de ricOveru temporanea o permanente.

ARTE.2 MODALIDADES DE ADOTZIONE
Totu is canes randagi de propiedade de su comunu e acasagiados acanta su canile cunventzionadu
podent essere adotados dae privados e de s'assotzios chi nde fatzant rechesta.
S'adotzione at a essere cunsentida petzi a magiorennes, cun deretu de prelatzione, a paridade de
seberada, de is tzitadinos de Terrarba. Is interessados a otennere s'adotzione de unu cane ant a
presentare sa relativa recherta iscrita subra de apositos modulos predispostos dae s'Ente, chi a pustis
de las aere valutadas at a disponnere s'autorizatzione, cun sa cale su rechedidore s'at a podere
giughere acanta s'istrutura cunventzionada pro s'adotzione de su cane.
S'istrutura cunventzionada at a identificare su cane, de unu puntu de bista descritivu, cun foto e
microchip alligongende su totu a s'autorizatzione. Tale documentatzione allegada a s'autorizatzione
at a essere cunsignada a s'ente chi provvedera in 5 dies a dare su titulu pro su ritiru de su cane de
s'istrutura.
In antis de sa cunsigna a su rechedidore su cane at a éssere sutapostu a carrigu de su canile
cunventzionadu a is eventuales prelevamentos, atzertamentos diagnosticos e profilassis segundu
cantu at a essere prescrividu dae su servitziu veterinariu de s'ASL.
S'adotzione de su cane non podet acontéssere si in antis su servitziu veterinariu de s'ASL no apat
atzertadu s'efetivu istadu sanitariu de su cane.
Su cane adotadu colat a sa propiedade de s'adottante cun relativa iscritzione a s'anagrafe canina a
pustis de unu periodu de proa de 2 meses, francu chi su chi tenet titulu non nd'apat reclamadu sa
propiedade.
Intro custu termine, s'adottante podet recedere de s'afidamentu previa comunicatzione a s'ufitziu

comunale cumpetente.

ART. 3 INTZENTIVOS PRO S'AFFIDATARIO
A su fine de intzentivare s'adotzione, pro chi adotat unu cane randagio de propiedade de su Comunu
e acasagiadu acanta su canile cunventzionadu sunt prevididas is sighentes aggiudos: su primu annu
de adotzione at a essere reconnotu unu contributu una tantum de Euro 200, de si destinare a
s'achistu de benes pro su mantenimentu de su cane, chi at a éssere currispondidu mediante duas
assegnatziones semestrali de Euro 100 previo atzertamentu de s'efetivu possessu de su cane e de sa
natura de is benes acuistados. Sa licuidatzione de su contributu est subordinada a sa rendicontazione

de is pezze giustificative de ispesa.



Superadu su periodu de proa, chie adotat unu cane at a ténnere deretu, a su contributu economicu,e
a usufruire pro is primos duos annos de is prestatziones veterinarias cun istudiu cunventzionadu
(bisitas de controllu cun relativas vatzinatziones). Is prestatziones veterinarias ant a éssere frunidas

4 annos pro cussos chi ant a adotare canes de edade superiora a is 5 annos.

ART. 4 CONTROLLOS E REVOCAT DE S'ADOTZIONE
Su setore cumpetente s'abbandat stanti stanti de faghere controllos subra de s'istadu de su cane
adotadu, cun personale cumpetente e s'in casu mai cun su sustennu de is assotzios pro s'amparu de is
animales.
S'in casu esseret atzertadu su maltratamentu de s'animale, si provvedera a inoltrare denuntzia a is

sentidos de lege e a revocare s'adotzione, disponende su ricoveru de su cane acanta s'istrutura.

ART. 5 INACUMPRIMENTQOS
In casu de inacumprimentu a s'obrigu de custoire e de manténnere s'animale in bonas cunditziones,
su benefitziariu est tentu a sa torradura de su contributu retzidu e a rifondere s'Ente de is ispesas

amparadas subra de is prestatziones veterinarias.

ARTE.6 EVENTUALE TRASFERIMENTU DE S'ANIMALE AFIDADU
S'adottante s'impinnat a non tzédere s'animale, si non previa autorizatzione dada dae s'ufitziu de

politzia munitzipale e preventivu seju a su servitziu veterinariu de s'Asl de cumpeténtzia.

ARTE.7 MORTU O ISMARRIMENTU
S'in casu de detzessu o ismarrimentu de sanimale s'affidatario nd'at a devere dare lestra
comunicatzione iscrita (no in prus de is 24 oras) a su responsabile de su servitziu acanta su

Comunu.

ART. 8 EVENTUALE TRASFERIMENTU DE RESIDENTZIA DE S'AFFIDATARIO
In casu de cambiu de residéntzia de s'affidatario, custu urtimu est obrigadu a dare comunicatzione

iscrita a su Comunu de Terrarba.

ART. 9 PUBLITZIDADES PRO S'ADOTZIONE
Su Comunu adotat totu is formas de publitzidade ( sitiadu web, manifestos, volantinos, mass-media,
initziativas acanta is iscolas, manifestatziones, etc...) pro intzentivare s'adotzione de IS canes

ricoverados.



